
U P U T E / U P U T S T V O 

ZA  POPUNJAVANJE GODIŠNJEG IZVJEŠTAJA O ŠUMSKIM POŽARIMA 

 
Izvještajna jedinica 

Izvještaj podnose organi uprave nadležni za neposrednu zaštitu šuma tj. kantonalne uprave za šumarstvo, a ako iste nisu formirane izvještavanja bi 

trebala vršiti preduzeća/poduzeća, zadruge i ostale organizacije kojima su šume date na upravljanje i gazdovanje, a za privatne i državne šume koje 

su pod neposrednom upravom općine, izvještaj popunjava organ uprave nadležan za šumarstvo u općini. 

Izvještaj se popunjava prema raspoloživoj dokumentaciji u izvještajnoj jedinici. Količine se izražavaju u cijelim jedinicama bez decimala. Količine 

manje od 0,5 se zanemaruju i u obrazac se upisuje 0. Ukoliko za neki podatak ne postoji odgovarajuća dokumentacija i evidencija, izvještajna 

jedinica treba izvršiti stručnu procjenu na osnovu/temelju raspoloživih podataka.Popunjen izvještaj izvještajna jedinica dostavlja/podnosi nadležnoj 

statističkoj službi. 

Izvještajne jedinice podnose poseban izvještaj za svaku općinu i svaku kategoriju vlasništva na posebnom obrascu. 

 
DEFINICIJE: 

"Opožarena površina" je ukupna površina koju je zahvatio požar i izražava se u hektarima. 

“Prizemni požar” zahvata pokrov tla, humus, lišće, četine, mahovinu, travu, panjeve i dr. Oštećuje donji dio stabala i može izazvati njihovo sušenje. 

“Visoki požar” zahvata krošnje stabala, lako se prenosi i teško se gasi. 

"Šumom" se smatra svaka površina veća od 0,5 hektara, koja je obrasla šumskim drvećem u obliku sastojine i ima zaštitnu funkciju, a služi za 

proizvodnju šumskih sortimenata ili ima posebnu namjenu. Šumom se smatraju i kulture (zasadi) starije od 3 godine i površine ravnomjerno obrasle 

prirodnim podmlatkom šumskih vrsta drveća starim 5 i više godina. 

"Šume i ostala zemljišta pod šumom" obuhvataju zemljišta pod prirodnim ili zasađenim šumskim drvećem bez obzira da li su produktivna ili 

neproduktivna i zemljište sa kojeg je šuma posječena, a u perspektivi će biti pošumljeno. Uključuje i progale, male čistine, putove/ceste i ostale 

praznine u šumi koje čine sastavni dio šume. 

"Visoke šume" su raznodobne i jednodobne šume pretežno/pretežito sjemenskog porijekla/podrijetla nastale prirodnom obnovom ili vještački -

pošumljavanjem. Mogu biti čiste ili mješovite, a u privrednom pogledu to su najznačajnije šume. 

"Četinari/četinjače " su sve šumske vrste drveća botanički određene kao golosjemenjače - Gymnospermae. 

"Lišćari/listače" su sve šumske vrste drveća botanički određene kao skrivenosjemenjače - Angiospermae.  

"Niske (izdanačke) šume" su šume postale pretežno/pretežito iz izdanaka ili izbojaka iz panja.                                              

 "Ostalo zemljište pod šumom" predstavlja površine koje imaju neke karakteristike šume ali se ne mogu svrstati ni u jednu gore definisanu/definiranu 

kategoriju šume. Tu spadaju: šikare, makije, šibljaci i lisničke šume. 

"Ostale površine" predstavljaju goleti ispod gornje granice privredne šume i neproduktivne površine u šumarskom pogledu (stovarišta, dalekovodi, 

putovi/ceste i dr.) 

"Namjerna paljevina" je namjerno izazivanje požara. 

"Nepažnja/nemar" obuhvata uzroke požara koje nepažnjom/nemarom ili nehatom izazovu: poljoprivrednici spaljivanjem otpadaka; šumski radnici 

nepažnjom/nemarom u proizvodnom procesu, a ovdje su uključeni i kontrolisani/kontrolirani požari (namjerno spaljivanje manje vrijednog šumskog ili 

travnog pokrivača u cilju pripreme zemljišta za pošumljavanje); industrija usljed nepažnje/nemara u toku/tijeku svog proizvodnog ciklusa; 

komunikacije tj. razni vidovi saobraćaja/prometa, električni vodovi i dr.; posjetioci (izletnici, turisti, planinari, djeca i sl.) upotrebom otvorene vatre u 

šumi i ostalo (vojska i dr.). 

"Ukupna nenadoknadiva drvna masa"predstavlja drvnu masu požarom oštećenih stabala koja su morala biti zbog toga posječena i drvnu masu koja 

je izgorela. Podaci o nenadoknadivoj drvnoj masi unose se iz tabelarnog dijela "Plana iskorištavanja šuma" šumsko-privredne osnove, uređajnog 

elaborata, gospodarske osnove i sličnih planova koji sadrže podatke o drvnoj masi drveta mjerenog u dubećem stanju ili na osnovu/temelju stručne 

procjene. 

"Vrijednost drvne mase i ostali mjerljivi gubici” predstavlja vrijednost ukupne nenadoknadive drvne mase "na panju" u KM po tržišnim cijenama, bez 

obzira da li će se nešto od te drvne mase unovčiti ili neće i vrijednost ostalih mjerljivih gubitaka. Kod sastojina koje nemaju evidentnu drvnu masu - 

stabla ispod taksacione granice - visinu štete, vrijednost posječene ili izgorjele sastojine utvrđuje stručno lice/osoba iz oblasti šumarstva. 

"Posljedične štete od požara na općekorisnim funkcijama šume" predstavljaju nemjerljive gubitke koji su uzrokovani požarom. Ovdje je potrebno 

iskazati procjenu visine šteta koje su nastale oštećenjem ili nestankom šume uzimajući pri tome, osim proizvodnje drvne mase, sve njene 

polivalentne funkcije (hidrološku, zaštita od erozije, klimatološku, higijensko-zdravstvenu, estetsku, rekreacijsku i sl.). Ove vrijednosti mogu biti veće i 

do 10 puta od vrijednosti drvne mase i ostalih mjerljivih gubitaka. 

“Troškovi poslovnih subjekata zaduženih za zaštitu šuma od požara” predstavljaju troškove sprečavanja, kontrole i preventivne zaštite od požara 

koje u toku/tijeku izvještajne godine izdvoje preduzeća/poduzeća, zadruge ili druge organizacije kojima su šume date na upravljanje i gazdovanje 

bez obzira da li im je gazdovanje šumama osnovna djelatnost ili nije. 

“Ostali troškovi (javni i privatni troškovi gašenja i preventive)” predstavljaju utrošena sredstva  za gašenje, sprečavanje i preventivnu zaštitu od 

požara koje u toku/tijeku izvještajne godine izdvoje vlasnici privatnih šuma, vatrogasna društva, općine i druge javne ustanove. 

 

NAPOMENE: 

 

 

 

 


